ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


1. ԻՐԱՎԱԿԱՆ ԱԿՏԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ
	Որոշման նախագծի ընդունումը պայմանավորված է հարկաբյուջետային և պետական պարտքի կառավարման քաղաքականությունների արդյունավետ իրականացման անհրաժեշտությամբ, մասնավորապես, արտարժութային պարտատոմսերի թողարկումից առաջացած լրացուցիչ մուտքերն ու արտարժութային պարտատոմսերի մարումից առաջացած խնայողությունները կայունացման դեպոզիտային հաշիվ ուղղելու անհրաժեշտությամբ: 
		
2. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Մակրո և հարկաբյուջետային կայունությունը պահպանելու, միաժամանակ վճարային հաշվեկշռի արտաքին հատվածի կայունությանը նպաստելու նպատակով 2025 թվականի մարտի 12-ին ՀՀ կառավարությունը միջազգային կապիտալի շուկայում հաջողությամբ իրականացրել է 10 տարի մարման ժամկետով արտարժութային պարտատոմսերի թողարկում 750 մլն ԱՄՆ դոլար անվանական արժեքով: Պարտատոմսի թողարկումից մուտքը, որն ուղղվել է 2025 թվականի պետական բյուջեի պակասուրդի ֆինանսավորմանը,  կազմել է 731.4 մլն ԱՄՆ դոլար կամ 287.4 մլրդ դրամ:
Արտարժութային պարտատոմսերի եկամտաբերությունը կազմել է 7.1%, իսկ արժեկտրոնային եկամտաբերությունը սահմանվել է 6.75%:
Ուղենշային ԱՄՆ 10 տարանոց պարտատոմսերի նկատմամբ սփրեդը կազմել է 2.86 տոկոսային կետ, որը մոտ է 2021 թվականի թողարկման` 2.84 տոկոսային կետ սփրեդին, սակայն ավելի ցածր է համադրելի երկրների սփրեդից, որոնց սփրեդը վերջին 4 տարիներին զգալիորեն ընդլայնվել է:
Միաժամանակ, 2025 թվականի մարտի 26-ին մարման ենթակա 313.166 մլն ԱՄՆ դոլար ծավալով արտարժութային պարտատոմսերի մարման արդյունքում կանխատեսումային և փաստացի փոխարժեքների տարբերության հետևանքով Հայաստանի Հանրապետության 2025 թվականի պետական բյուջեի ցուցանիշներում առաջացել է 8,921,347.76 հազար դրամի խնայողություն: 

3. ԱՌԱՋԱՐԿՎՈՂ ԿԱՐԳԱՎՈՐՈՒՄՆԵՐԸ
Հաշվի առնելով, որ  «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և «Հայաստանի Հանրապետության կառավարության 2024 թվականի դեկտեմբերի 27-ի N 2060-ն» որոշման մեջ արտարժութային պարտատոմսերի  տեղաբաշխումը նախատեսված էր 500 մլն ԱՄՆ դոլար ծավալով, սակայն փաստացի տեղաբաշխվել է 750 մլն ԱՄՆ դոլար ծավալով, սույն որոշմամբ առաջարկվում է պարտատոմսերի տեղաբաշխումից ստացված լրացուցիչ մուտքը՝ 93,845,871.24 հազար դրամի չափով արտացոլել Հայաստանի Հանրապետության 2025 թվականի պետական բյուջեի ծրագրային ցուցանիշներում՝ միաժամանակ ուղղելով կայունացման դեպոզիտային հաշվի համալրմանը:
[bookmark: _GoBack]Սույն որոշմամբ առաջարկվում է նաև արտարժութային պարտատոմսերի մարման արդյունքում արձանագրված 8,921,347.76 հազար դրամի խնայողությունն ուղղել կայունացման դեպոզիտային հաշվի համալրմանը:

4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է ՀՀ ֆինանսների նախարարության կողմից:

5. ԻՐԱՎԱԿԱՆ ԱԿՏԻ ԿԻՐԱՌՄԱՆ ԴԵՊՔՈՒՄ ԱԿՆԿԱԼՎՈՂ ԱՐԴՅՈՒՆՔԸ  	
	Նախագծի ընդունումը կնպաստի հարկաբյուջետային քաղաքականության արդյունավետության բարձրացմանը, կհամալրվի հարկաբյուջետային բուֆերը՝ կայունացման դեպոզիտային հաշիվը:

6. ԻՐԱՎԱԿԱՆ ԱԿՏԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ   ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ
	«Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին ՀՀ  կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա։ 

7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026 ԹՎԱԿԱՆԻ ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
	Որոշման նախագիծը բխում է Կառավարության 2021-2026թթ. ծրագրի «6.8 Հարկաբյուջետային քաղաքականություն» բաժնի, ինչպես նաև ՀՀ կառավարության 2024 թվականի հուլիսի 4-ի N 1064-Ն որոշմամբ հաստատված «2025-2027 թվականների պետական միջնաժամկետ ծախսերի ծրագրի» դրույթներից:

